
MHXS GA MUVOFIQ FOIZLAR, SOLIQLARNI 
TO‘LAGUNGA QADAR OLINGAN FOYDANI 
HISOBGA OLISH MASALALARI
Amir Xudaykulov
Termiz davlat universiteti “Moliya” kafedrasi dosenti v.b.,
TDIU mustaqil izlanuvchisi
PһD. Termiz, Oʻzbekiston, E-mail: amir7x@mail.ru; xudoyqulova@tersu.uz
Tel. +99890 812 54 54; ORCID: 0000-0001-8915-5962

JEL classification: M4, M41
Annotatsiya. Mazkur maqolada moliyaviy hisobotning xalqaro standartlari (MHXS) bo‘yicha o‘z hisobotlarini 

eʼlon qiluvchi korxonalar uchun rasmiy eʼlon qilinishi talab qilinadigan samaradorlikning qo‘shimcha muhim 
ko‘rsatkichlaridan – foizlar, soliqlar to‘langunga qadar olingan foyda, yaʼni EBIT (Earnings Before Interest, 
Taxes) indikatorini hisobga olishning o‘ziga xos xususiyatlari milliy qonunchiligimiz va milliy standartlarimiz 
bilan solishtirilgan holda o‘rganib chiqilgan.

Abstract. This article examines the specific features of accounting for the EBIT indicator (Earnings 
Before Interest and Taxes), one of the additional key performance indicators, in comparison with our national 
legislation and national accounting standards. Enterprises publishing their financial statements in accordance 
with International Financial Reporting Standards (IFRS) are required to officially disclose this indicator.

Аннотация. В данной статье рассматриваются специфические особенности учета показателя 
EBIT (Прибыль до вычета процентов и налогов), одного из дополнительных ключевых показателей 
эффективности в сравнении с нашим национальным законодательством и национальными стандартами, 
который предприятия, публикующие свои отчеты в соответствии с международными стандартами 
финансовой отчетности (МСФО), обязаны официально публиковать.

Kalit so‘zlar. Earnings Before Interest, Taxes (EBIT), moliyaviy hisobotning xalqaro standartlari (MHXS), 
moliyaviy hisobotning milliy standartlari (MHMS), samaradorlikning qo‘shimcha muhim ko‘rsatkichlari, 
daromadlar va xarajatlar tarkibi, davlat ishtirokidagi korxonalar, qaytarib qoplab berilgan foyda solig‘i. 

Keywords. Earnings Before Interest and Taxes (EBIT), International Financial Reporting Standards 
(IFRS), National Financial Reporting Standards (NFRS), additional key performance indicators, composition of 
income and expenses, enterprises with state participation, reimbursed income tax.

Ключевые слова. Earnings Before Interest and Taxes (EBIT), международные стандарты финансовой 
отчётности (МСФО), Национальные стандарты финансовой отчётности (НСФО), дополнительные 
ключевые показатели эффективности, состав доходов и расходов, предприятия с государственным 
участием, возмещенный налог на прибыль.

K I R I S H
Bugungi kunda moliyaviy hisob tizimini xalqaro talab va standartlarga muvofiq takomillashtirish va bunda 

moliyaviy hisobotning xalqaro standartlariga muvofiq samaradorlikning qo‘shimcha muhim ko‘rsatkichlarini 
hisobga olishdagi ustuvor masalalarni hal etish – O‘zbekistondagi MHXS ga o‘tgan korxonalar oldidagi dolzarb 
vazifalardan biri bo‘lib turibdi. Shu vazifalar qatorida 2026-yilning dekabriga qadar O‘zbekiston Respublikasi 
Iqtisodiyot va moliya vazirligi tomonidan “Daromadlar va xarajatlar tarkibi to‘g‘risida”gi moliyaviy hisobotning 
milliy standarti ishlab chiqilishi vazifasi mavjudligini ham keltirishimiz mumkin1.

Bunda albatta mazkur moliyaviy hisobotning milliy standartini ishlab chiqishda “Xarajatlar tarkibi to‘g‘risida” gi 
Nizomda ham tegilshi o‘zgartirish va qo‘shimchalar keltirilishi va xalqaro talablarga moslashtirilishi, shuningdek, 
qolaversa tegilshi tartib-qoidalar “Xarajatlar tarkibi to‘g‘risida” gi Nizom talablaridan kelib chiqib belgilanishi ham 
o‘ta muhim ahamiyat kasb etadi2.

1	  Молиявий ҳисоб тизимини халқаро талаб ва стандартларга мувофиқ такомиллаштириш чора-тадбирлари тўғрисида. 
Ўзбекистон Республикаси Президентининг қарори, 15.09.2025 йилдаги ПҚ-282-сон.

2	  Маҳсулот (ишлар, хизматлар)ни ишлаб чиқариш ва сотиш харажатларининг таркиби ҳамда молиявий натижаларни 
шакллантириш тартиби тўғрисида Низом. Вазирлар Маҳкамасининг 1999 йил 5 февралдаги 54-сон қарори билан тасдиқланган.

2026-2030-yillarga mo‘ljallangan «O‘zbekiston-2030» strategiyasining 1-ilovasidagi “Barqaror iqtisodiy 
o‘sish orqali aholi farovonligini taʼminlash” nomli 2-bo‘limi, 250-bandiga muvofiq “Milliy standartlarni xalqaro 
standartlar bilan uyg‘unlashtirish darajasini 2030-yilga qadar 80 foizga yetkazish” maqsadlari belgilangan3. 
Ushbu maqsadlarga erishishda mazkur maqola maʼlum bir darajada dasturilamal bo‘la olishi mumkin.

M A V Z U G A  O I D  A D A B I Y O T L A R  S H A R H I
2006-yilning 16-oktyabrida O‘zbekiston Respublikasi Vazirlar Mahkamasining “Ustav fondida davlat ulushi 

bo‘lgan korxonalarning samarali boshqarilishini va davlat mulkining zarur darajada hisobga olinishini taʼminlash 
chora-tadbirlari to‘g‘risida” gi 215-son Qarori qabul qilindi. Mazkur qarorning 1-ilovasiga muvofiq “Davlat 
korxonalari to‘g‘risida” gi Nizom ishlab chiqildi.

Davlat korxonalari to‘g‘risida Nizomning 13-bandiga asosan muassis har yili ijro etuvchi organ faoliyati 
samaradorligini baholash ko‘rsatkichni nazarda tutuvchi korxonaning biznes-rejasini tasdiqlashga hamda 
har yili kamida bir marta ijro etuvchi organning uning bajarilishi haqidagi hisobotini eshitishga majbur etib 
belgilangan edi. Shundan so‘ng mazkur Nizom O‘zbekiston Respublikasi Vazirlar Mahkamasining 2025-
yil 7-noyabrdagi 709-son qarori 7-bandining “b” qismi bilan o‘z kuchini yo‘qotgan, - deb eʼlon qilindi. Ammo 
qarorning 2-“Korxonalardagi ichki audit xizmati to‘g‘risidagi Nizom” nomli ilovasi, shuningdek, 3-«Davlatga 
tegishli aksiyalar paketlarini (ulushlarni) ishonchli boshqaruvga berish tartibi to‘g‘risidagi Nizom” kabi ilovalari 
bugungi kunga qadar amalda.

Oʻzbekiston Respublikasi Prezidentining 2015-yil 24-apreldagi “Aksiyadorlik jamiyatlarida zamonaviy 
korporativ boshqaruv uslublarini joriy etish chora-tadbirlari toʻgʻrisida” gi PF-4720-son Farmonini bajarish 
maqsadida Oʻzbekiston Respublikasi Vazirlar Mahkamasining 2015-yil 28-iyuldagi 207-son qarori qabul qilindi4.

Mazkur qarorga muvofiq davlat ulushi boʻlgan aksiyadorlik jamiyatlari va boshqa xoʻjalik yurituvchi 
subyektlar faoliyati samaradorligini baholash mezonlari toʻgʻrisidagi nizom ishlab chiqildi va ushbu tashkilotlarda 
faoliyat samaradorligini belgilovchi samaradorlikning muhim ko‘rsatkichlari (KPI – Key Performance Indicators) 
mezonlari belgilandi hamda ularga mazkur mezonlarni amalda qo‘llash tavsiya etildi.

Shundan so‘ng 2018-yil 14-dekabrda O‘zbekiston Respublikasi Vazirlar Mahkamasining “Davlat ishtirokidagi 
korxonalarni moliyaviy sog‘lomlashtirish tizimini tubdan takomillashtirish chora-tadbirlari to‘g‘risida” gi 1013-son 
qarori qabul qilindi. 

Mazkur Qarorning “Davlat ishtirokidagi korxonalarning moliyaviy-iqtisodiy holati tahlilini o‘tkazish 
Reglamenti” nomli 2-ilovasiga muvofiq korxonalar moliyaviy-iqtisodiy ahvolining asosiy ko‘rsatkichlari 
(mezonlari) ishlab chiqildi va ularni hisoblash formulalari tahlillari bilan sharhli ravishda bayon qilib berildi. 
Shuningdek, korxonalarni iqtisodiy holatiga ko‘ra:

a) iqtisodiy barqaror;
b) iqtisodiy tavakkalchilik;
v) iqtisodiy nochor:
to‘lov qobiliyatini tiklash imkoniyatiga ega bo‘lgan;
to‘lov qobiliyatini tiklash imkoniyatiga ega bo‘lmagan kabi guruhlarga ajratish mexanizmi ishlab chiqildi5.
Tadrijiy jihatdan tahlil qiladigan bo‘lsak, keyinchalik 2020-yil 9-dekabrda O‘zbekiston Respublikasi Vazirlar 

Mahkamasining “Davlat ishtirokidagi korxonalar ijro etuvchi organi faoliyati samaradorligini baholash tizimini 
yanada takomillashtirish chora-tadbirlari to‘g‘risida” gi 775-son Qarori qabul qilindi. Mazkur qarorning 29-bandi 
“m” bandiga muvofiq, samaradorlikning muhim ko‘rsatkichlari, samaradorlikning yig‘indi ko‘rsatkichi va ularning 
yil yakunlari bo‘yicha bajarilishi auditorlik tashkiloti tomonidan, yil yakunlari bo‘yicha audit o‘tkazish to‘g‘risidagi 
shartnomaning alohida qo‘shimcha predmeti doirasida yoki alohida auditorlik tashkiloti tomonidan turdosh 
xizmatlari ko‘rsatish yo‘li bilan tekshirilishi Vazirlar Mahkamasining 2015-yil 28-iyuldagi 207-son qaroriga 
qo‘shimcha va o‘zgartirish sifatida to‘ldirilishi keltirib o‘tildi.

Shuningdek, 207-son ushbu qarorning 2a-“Samaradorlikning asosiy ko‘rsatkichlari ro‘yxati” (rus tilida) 
ilovasi yangi tahrirda bayon etilishi belgilangan. Bundan tashqari 207-son qarorning 3a-“Samaradorliknnig 
muhim ko‘rsatkichlarini hisoblash tartibi” nomli (rus tilida) ilovasi, shu bilan birga “Samaradorlikning qo‘shimcha 
muhim ko‘rsatkichlarini hisoblash tartibi” nomli (rus tilida) ilovasi ham yangi tahrirda bayon qilinishi belgilangan.

3	  Мамлакат тараққиётининг 2030 йилгача мўлжалланган устувор йўналишлари доирасида ислоҳотларни изчил давом эттириш ва янги 
босқичга олиб чиқишнинг қўшимча чора-тадбирлари тўғрисида. Ўзбекистон Республикаси Президентининг Фармони, 16.02.2026 
йилдаги ПФ-21-сон.

4	  Oʻzbekiston Respublikasi Vazirlar Mahkamasining Qarori. Davlat ulushi boʻlgan aksiyadorlik jamiyatlari va boshqa xoʻjalik yurituvchi subyektlar 
faoliyati samaradorligini baholash mezonlarini joriy etish toʻgʻrisida. Toshkent sh., 2015-yil 28-iyul, 207-son.

5	  Ўзбекистон Республикаси Вазирлар Маҳкамасининг Қарори. “Давлат иштирокидаги корхоналарни молиявий соғломлаштириш 
тизимини тубдан такомиллаштириш чора-тадбирлари тўғрисида”. Тошкент ш., 2018 йил 14 декабрь, 1013-сон

T A D Q I Q O T  M E T O D O L O G I YA S I
Mazkur maqolada induksiya va deduksiya metodlari, deskriptiv tahlil, qiyosiy tahlil, amaliy hisob kitob va 

moliyaviy hisobot tahlili metodlaridan foydalanildi.

T A H L I L  V A  N A T I J A L A R
207-son qarorga muvofiq samaradorlikning qo‘shimcha muhim ko‘rsatkichlari ro‘xatidagi “Foizlar, 

soliqlar to‘lagunga qadar olingan foyda (EBIT — Earnings Before Interest, Taxes)”, “Foizlar, soliqlar va 
amortizatsiya summalarini ayirganga qadar olingan foyda (EBITDA — Earnings Before Interest, Taxes, 
Depreciation&Amortization)”, “Xarajatlar va daromadlar nisbati (CIR — Cost Income Ratio)”, “Jalb qilingan 
kapital rentabelligi (ROCE — Return on Capital Employed)”, “Aksiyadorlik kapitali rentabelligi (ROE — Return 
On Equity)” hamda “Energosamaradorlik (mahsulot tannarxi tarkibida energiya xarajatlari ulushi)” kabi 6 ta 
ko‘rsatkich tashkilotlar moliyaviy hisobotning xalqaro standartlari bo‘yicha o‘z hisobotlarini eʼlon qilishga 
o‘tgandan so‘ng to‘ldirilishi alohida belgilab berilgan.

Mazkur maqolada biz “Foizlar, soliqlar to‘lagunga qadar olingan foyda (EBIT — Earnings Before Interest, 
Taxes)” indikatori tahlilini alohida o‘rganib chiqamiz.

O‘zbekistonda buxgalteriya hisobining milliy standartlarini qo‘llash amaliyotidan bilamizki bizda foyda 
solig‘ini to‘lagunga qadar olingan foyda ko‘rsatkichini hisoblab chiqarish algoritmi “Xarajatlar tarkibi to‘g‘risidagi 
Nizom”6 da batafsil keltirib o‘tilgan. Ammo biz bu yerda u algoritmdan boshqacha, o‘ziga xos xususiyatlarga ega 
bo‘lgan algoritmdan foydalanamiz. Bizga bu yerda Earnings Before Interest, Taxes - EBIT, yaʼni “Foizlar, soliqlar 
to‘lagunga qadar olingan foyda” ko‘rsatkichini aniqlashimiz uchun dastavval yalpi foyda (zarar), asosiy xo‘jalik 
faoliyatidan olingan foyda (zarar), umumxo‘jalik faoliyatidan olingan foyda (zarar) hamda favqulotda foyda va 
zararlarni alohida hisoblab chiqishimiz talab etilmaydi.

Bizga bu yerda birlamchi hisob maʼlumotlari sifatida korxonaning to‘langan foizli xarajatlari hamda olingan 
foizli daromadlari summasi, korxonaning favqulotda foyda va zararlari summasi, foyda solig‘i bo‘yicha xarajatlari 
summasi, qaytarib qoplab berilgan foyda solig‘i summasi hamda sof foyda summalari kerak bo‘ladi.

Bizning maqsadimiz olingan sof foydaga foizli xarajatlarni qo‘shib, foizli daromadlarni ayirish, shuningdek, 
chiqqan summaga favqulotda zararni qo‘shib, favqulotda foydani ayirish, qaytarib qoplab berilgan foyda 
solig‘i summasini ayirish, undan so‘ng esa chiqqan summaga foyda solig‘i bo‘yicha xarajatlarni qo‘shish bo‘lib 
hisoblanadi.

Endi yuqorida keltirilgan izoh va tushuntirishlar asosida bitta namunaviy masalani keltirib o‘tamiz.
Deylik, hisobot yilida korxonaning to‘langan foizli xarajatlari — 210 mln. so‘mni, olingan foizlari — 35 mln. 

so‘mni, favqulodda foydasi — 45 mln. so‘mni, favqulodda zararlari  — 120 mln. so‘mni, qaytarib qoplab berilgan 
foyda solig‘i summasi — 20 mln. so‘mni, foyda solig‘i bo‘yicha xarajatlari — 320 mln. so‘mni va sof foydasi esa 
— 980 mln. so‘mni tashkil etgan.

Bunda bizga topshiriq sifatida foizlar va soliqlar to‘lagunga qadar olingan foyda (EBIT) ko‘rsatkichini topish 
berilgan bo‘lsin.

Biz buning uchun yuqorida keltirilgan izoh va tushuntirishlar asosida quyidagi hisob-kitoblarni amalga 
oshiramiz:

EBIT = 980,0 + 320,0 -20,0– 45,0 + 120,0 + 210,0 – 35,0 = 1 530 mln. so‘m.

Moliyaviy hisobotning xalqaro standartlari bo‘yicha EBIT odatda kundalik operatsion faoliyatdan keladigan 
foydani aks ettirish maqsadida hisoblanadi va qo‘llaniladi, bunda boshqa korxonalar va tashkilotlarga kiritilgan 
ulushli daromadlar aks ettirilmaydi.

EBIT indikatorini aniqlashning o‘ziga xos xarakterli jihati shundaki, mazkur indikator o‘zining kreditorlar 
oldidagi qarz yukini o‘zini sof pul oqimi bilan qoplay olish qobiliyatini ko‘rsatib beradi.

Ammo shuni ham aytib o‘tishimiz lozimki, buxgalteriya hisobi milliy standartlariga muvofiq kreditorlar 
oldidagi qarz yuki bu tartibga muvofiq hisoblab chiqilmaydi. Bunda BHMS ga muvofiq qarz yuki sifatida 
korxona, tashkilotning joriy hisobot davrida to‘lashi kerak bo‘lgan barcha kreditorlik qarzdorligi summasi asos 
qilib olinadi.

Xulosa va takliflar sifatida aytish mumkinki, mazkur EBIT indiktori qiymatini tavsiya etiladigan yoki 
minimal meʼyorini belgilash bo‘yicha meʼyoriy qiymatlari bugungi kungacha hali ishlab chiqilmagan. Bu esa 
bizga amaliyotda hali o‘z yechimini kutayotgan dolzarb vazifalarni amalga oshirish masʼuliyatini yuklaydi.

6	  Маҳсулот (ишлар, хизматлар)ни ишлаб чиқариш ва сотиш харажатларининг таркиби ҳамда молиявий натижаларни шакллантириш 
тартиби тўғрисида Низом. Вазирлар Маҳкамасининг 1999 йил 5 февралдаги 54-сон қарори билан тасдиқланган.

Umuman olganda EBIT indikatori qiymati qancha yuqori bo‘lsa, bu korxonaning shuncha yaxshi 
ishlayotganligini ko‘rsatib beradi. Bunda mazkur indikatorni dinamik ravishda o‘zgarishini va shu tarmoqning 
boshqa korxona va tashkilotlari EBIT indikatori bilan solishtirishni amalga oshirish maqsadga muvofiq bo‘ladi.

Bunda biz eʼtibor berishimiz kerak bo‘lgan jihat shundaki, mazkur “EBIT”, yaʼni “Foizlar, soliqlar to‘laganga 
qadar olingan foyda” ko‘rsatkichi, agarda korxonaning olgan sof foyda ko‘rsatkichi aslida zararga teng bo‘lsa, 
yaʼni oddiyroq talqinda aytadigan bo‘lsak, korxonaning jami daromadlaridan jami xarajatlari ko‘p bo‘lsa, “EBIT” 
ko‘rsatkichi foydani emas, balki zararni aks ettiradigan ko‘rsatkich sifatida eʼtirof etilishi lozim bo‘ladi.

Shuning uchun ham “EBIT”, yaʼni “Foizlar, soliqlar to‘laganga qadar olingan foyda” ko‘rsatkichi nomini 
“Foizlar, soliqlar to‘laganga qadar olingan foyda (zarar)” ko‘rsatkichi, - deb qayta nomlash maqsadga muvofiq 
deb hisoblaymiz.

F O Y D A L A N I L G A N  A D A B I Y O T L A R  R O ‘ Y X A T I :

хозяйствующих субъектов с долей государства”. Приложение к постановлению Кабинета Министров 
от 28 июля 2015 года № 207;

5.	 “Давлат иштирокидаги корхоналарни молиявий соғломлаштириш тизимини тубдан такомиллаштириш 
чора-тадбирлари тўғрисида”. Ўзбекистон Республикаси Вазирлар Маҳкамасининг қарори, 14.12.2018 
йилдаги 1013-сон;

6.	  “Давлат иштирокидаги корхоналар ижро этувчи органи фаолияти самарадорлигини баҳолаш 
тизимини янада такомиллаштириш чора-тадбирлари тўғрисида”. Ўзбекистон Республикаси 
Вазирлар Маҳкамасининг қарори, 09.12.2020 йилдаги 775-сон;

7.	 Маҳсулот (ишлар, хизматлар)ни ишлаб чиқариш ва сотиш харажатларининг таркиби ҳамда 

8.	 Бухгалтерия ҳисобининг халқаро стандарти (IAS) 32 «Молиявий инструментлар: тақдим этиш». 

Ўзбекистон Республикаси молия вазирининг 2022 йил 10 ноябрдаги 61-сон буйруғига 18-илова.

10.	 Молиявий ҳисобининг халқаро стандарти (IFRS) 9 «Молиявий инструментлар». Ўзбекистон 
Республикаси Адлия вазирлигида 2022 йил 9 декабрда 3400-сон билан рўйхатга олинган. Ўзбекистон 

11.	 https://nrm.uz/contentauth?link=77da95c51de2e4e00017c519378da439&products=1_vse_

